
ԱՆԻ ՖԻՇԵՆԿՃԵԱՆ
Պատմական գիտ. թեկնածու, ՀՀ ԳԱԱ ՊԻ

ՃԱՐԱՊԼՈՒՍԻ ՀԱՅ ՀԱՄԱՅՆՔԻ ՊԱՏՄՈՒԹԻՒՆԸ

Սկիզբը՝ թիւ Բ.

* * *
1934 թ. վեր­ջը Ճա­րապ­լու­սի հայ­կա­կան ան­դոր­րը մթագ­նած էր։ Նո­

րա­կազմ հա­մայն­քը ներգ­րա­ւուած էր գա­ղա­փա­րա­կան հար­ցե­րու մէջ, 
որ պար­բե­րա­բար պի­տի մշու­շա­պա­տէր հայ­րե­նա­կից­նե­րու խա­ղաղ ու 
հաշտ կեան­քը։
ՀԲԸՄ-ը ծրագ­րած էր իր սե­փա­կան դպրո­ցը ունե­նալ Ճա­րապ­լու­սի 

մէջ, եւ այս ծրա­գի­րի իրա­կա­նաց­ման հա­մար կազ­մա­կերպ­չա­կան աշ­
խա­տանք կը տա­րու­էր։ Ազ­գա­յին­նե­րէն ոմանք Ազգ. Մես­րո­պեան վար­
ժա­րա­նը բա­ւա­րար կը հա­մա­րէ­ին այդ փոք­րա­թիւ հա­մայն­քի կրթա­կան 
պա­հանջ­քը լրաց­նե­լու, եւ նոր դպրո­ցի մը բա­ցու­մը, ըստ ոմանց, կրնար 
պա­ռակտ­ման պատ­ճառ դառ­նալ։ Քա­հա­նայ հայ­րը խորհր­դակ­ցա­կան 
հան­դի­պում կ’ունե­նայ ՀԲԸՄ տեղ­ւոյն վար­չու­թեան1 ատե­նա­պետ՝ Աւե­
տիս Գնա­ճեա­նի եւ թա­ղա­կան­նե­րէն՝ Ղա­զար Աղա Ղա­զա­րեա­նի հետ։ 
Սա­կայն հա­կա­ռակ տա­րուած աշ­խա­տանք­նե­րուն, Սեպ­տեմ­բե­րի վեր­ջը 
85 աշա­կերտ­նե­րով կը բա­ցուի տեղ­ւոյն Ազ­գա­յին վար­ժա­րա­նը՝ անուա­
նա­կո­չուե­լով Վար­դա­նեան։ Կարճ ժա­մա­նա­կով Վար­դա­նեան վար­ժա­րա­
նը կը փա­կուի։ Սա­կայն կա­ռա­վա­րու­թեան թոյլ­տու­ու­թեամբ նոյն տա­
րուան Նո­յեմ­բե­րի 29-ին կը վե­րա­բա­ցուի վար­ժա­րա­նը։ Առա­ջին տնօ­րէ­
նը՝ Ներ­սէս Գա­րա­մա­նու­կեան, իսկ ման­կա­պար­տիզ­պա­նու­հին՝ Աղաւ­նի 
Ֆստըգ­ճեան2։
Ճա­րապ­լու­սի Ս. Աս­տուա­ծա­ծին եկե­ղե­ցին ի սկզբա­նէ չէր ունե­ցած 

մնա­յուն դպրա­պետ, ինչ որ կա­րի­քը կը զգա­ցու­էր։ Բայց այդ բա­ցը գո­
ցած էին քա­նի մը եկե­ղե­ցա­սէր դպիր­ներ, որոնք կա­մա­ւոր կեր­պով կը 

1  ՀԲԸՄ անդամները եղած են՝ Աւետիս Գնաճեան, Հաճեան, Յարութիւն Ֆստըգճեան, 
Յարութիւն աղա Թորոսեան, Ներսէս Եղոյեան եւ Սարգիս Սարգիսեան։ Տե՛ս, Լ . Պարսումեան-
Ճէպէճեան , նշ. աշխ., էջ 69։ 

2  Անդ, էջ 69։ 

փրկէ­ին կա­ցու­թիւ­նը՝ Գրի­գոր աղա Մխի­թա­րեան, Մկրտիչ Թո­րո­սեան եւ 
Մկրտիչ Խտրլա­րեան։
Տ. Զա­ւէն քա­հա­նան ժո­ղո­վուր­դը եկե­ղեց­ւոյ մօ­տեց­նե­լու կա­րեւոր 

ազ­դակ կը հա­մա­րէ «ներ­դաշ­նակ եր­գե­ցո­ղու­թիւ­նը» եւ Ճա­րապ­լու­սի 
եկե­ղե­ցին կ’օժ­տէ մնա­յուն դպրաց դա­սով։ Դպրո­ցա­կան (Մես­րո­պեան) 
ձայ­նա­ւոր տղա­քը կը հա­մախմ­բէ շուր­ջը եւ շա­րու­նա­կա­կան փոր­ձե­րով 
կը մար­զէ զա­նոնք ու կը կազ­մէ դպրաց դաս։ 1937 թ. Վար­դա­նեան Երկ­
սեռ վար­ժա­րա­նի աշա­կեր­տու­թիւ­նը ե՛ւս իր մաս­նակ­ցու­թիւ­նը կը բե­
րէ դպրաց դա­սին։ Անձ­նա­պէս իր մաս­նակ­ցու­թիւ­նը կը բե­րէ տնօ­րէն՝ 
Ներ­սէս Գա­րա­մա­նու­կեա­նը։
1937 թ. Ճա­րապ­լուս կ’ունե­նայ իր ամառ­նա­յին վար­ժա­րա­նը շնոր­հիւ 

Տ. Զա­ւէն քա­հա­նա­յին։ Տէր հայ­րը, կրթա­կան աշ­խա­տան­քի ան­բա­ժան մէկ 
մաս­նի­կը հա­մա­րե­լով կրօ­նա­կան գոր­ծը եւ Ճա­րապ­լու­սի ան­սանձ տղա­քը 
հե­ռու պա­հե­լու չար մղում­նե­րէ, կը մտա­ծէ ամառ­նա­յին վար­ժա­րան մը 
բա­նալ։ Այս գծով պաշ­տօ­նագ­րեր կ’ուղ­ղէ թա­ղա­կան խոր­հուր­դին, Մես­
րո­պեան եւ Վար­դա­նեան վար­ժա­րան­նե­րու հո­գա­բար­ձու­թեանց, որոնք 
մեծ հա­ճոյ­քով կ’ըն­դա­ռա­ջեն եւ կը խոս­տա­նան աջակ­ցիլ տէր հօր եւ թե­
լադ­րել ծնող­նե­րուն, որ ուղար­կեն իրենց զա­ւակ­նե­րը։
26 Յու­լիս 1937 ամառ­նա­յին վար­ժա­րա­նը կը բա­նայ իր դռնե­րը։ Երկ­

սեռ աշա­կեր­տու­թեան թի­ւը կը հաս­նի 117-ի3, հին­գէն մին­չեւ տաս­նե­րեք 
տա­րե­կան երե­խա­նե­րով։ Իսկ ուսում­նա­կան ծրա­գի­րը՝ թուա­բա­նու­թիւն, 
աղօթ­քի եւ մաղ­թանք­նե­րու ուսու­ցում, կրօ­նա­կան եւ աշ­խար­հիկ եր­գե­րու 
ուսու­ցում, բա­րո­յա­խօ­սու­թիւն եւ այլն։ 1938 թ. ամ­րան Ճա­րապ­լու­սի մէջ 
կրկին իր դռնե­րը կը բա­նայ ամառ­նա­յին վար­ժա­րա­նը, բայց այս ան­գամ 
Լեւոն Զէ­նեա­նի յանձ­նա­րա­րու­թեամբ։ Նոյն թուա­կա­նի Օգոս­տո­սին պրն. 
Զէ­նեան կը ժա­մա­նէ Ճա­րապ­լուս՝ սկսած գոր­ծը ստու­գե­լու հա­մար։ Նոր 
կար­գադ­րու­թեամբ ամառ­նա­յին դպրո­ցը կը բաժ­նուի երեք կար­գե­րու՝ 
փոք­րե­րու, կրտսեր­նե­րու եւ երէց­նե­րու։ Աշա­կեր­տու­թեան թի­ւը կը հա­
շու­էր՝ 120։ Կրթա­կան գոր­ծին կ’աջակ­ցին Թա­գու­հի Խտրլա­րեան, Ռո­զին 
Հէ­քի­մեան եւ Հռիփ­սի­մէ Մկրտի­չեան։ Աղ­ջիկ­նե­րու ձե­ռա­գոր­ծի հսկո­ղու­
թիւ­նը կը ստանձ­նէ Հայ­կա­նուշ Տուզ­ճեա­նը4։

3  Ազգ. Մեսրոպեան վարժարան (61 հոգի), Վարդանեան երկսեռ վարժարան (39 հոգի), 
Կաթոլիկներէն 13 եւ Բողոքականաց վարժարանէն՝ 4 աշակերտ։

4  Թ . Վեհապետեան , Քաւութեան Նոխազ, Տիպար եկեղեցականը, Հալէպ, 1963, էջ 120: 

1938 թ. հա­մայն­քէն ներս տի­րող կա­ցու­թիւ­նը վե­րաց­նե­լու առն­չու­
թեամբ Տէր հօր եւ քա­նի մը ազ­գա­յին­նե­րու ջան­քե­րը գա­ղու­թէն ներս 
հա­մե­րաշ­խու­թիւն վե­րա­կանգ­նե­լու գծով ի դե­րեւ դուրս կու գան, եւ այս 
վի­ճա­կը սուր բնոյթ կը ստա­նայ։ Հոկ­տեմ­բե­րին կազ­մա­լու­ծուած թա­ղա­
կան խոր­հուր­դի փո­խա­րէն կը նշա­նա­կուին նո­րե­րը5, սա­կայն իրա­վի­
ճա­կը կը մնայ լա­րուած։ Ճա­րապ­լու­սի ազ­գա­յին կեան­քէն ներս տի­րող 
ան­հա­մա­ձայ­նու­թիւ­նը պատ­ճառ կը հան­դի­սա­նայ Ազ­գա­յին վար­ժա­րա­նի 
եր­փեղկ­ման։ Ճա­րապ­լու­սի թա­ղա­կա­նու­թիւնն ալ կը տե­ղե­կաց­նէ իր հրա­
ժա­րա­կա­նի մա­սին6։ Իրա­վի­ճա­կը փրկե­լու հա­մար Բե­րիոյ թե­մի Ազ­գա­յին 
Առաջ­նոր­դա­րա­նի կող­մէ լիա­զօ­րուած՝ վար­չա­կան պա­տուի­րա­կու­թիւն մը 
կը մեկ­նի Ճա­րապ­լուս ուսում­նա­սի­րե­լու ան­հա­մա­ձայ­նու­թեան ծնունդ 
տու­ող պատ­ճառ­նե­րը, «պայ­քա­րին վերջ մը տա­լու եւ աւե­լի քան եր­կու 
շա­բա­թէ ի վեր գոց մնա­ցեալ ազգ. վար­ժա­րա­նը վե­րա­բա­նա­լու» հա­մար։ 
Յանձ­նա­խում­բը վե­րա­դար­ձին քա­ղա­քա­կան ժո­ղո­վի նիս­տին քննար­կե­
լով խնդի­րը կ’որո­շէ՝ լու­ծա­րել դպրո­ցի հո­գա­բար­ձու­թիւ­նը, հսկո­ղու­թիւ­նը 
յանձ­նել եկե­ղեց­ւոյ հո­վի­ւին եւ Գայ­մա­քա­մի բարձր հո­վա­նա­ւո­րու­թեան։ 
Զոյգ վար­ժա­րան­նե­րու ճա­կա­տը զե­տե­ղել Մես­րո­պեան-Վար­դա­նեան Ազ­
գա­յին Միա­ցեալ վար­ժա­րան եւ ջա­նալ ապա­հո­վել ՀԲԸՄ-ի կող­մէ խոս­տա­
ցուած 50 սթեր­լին նպաս­տը եւ այլն7։
1939 Հոկ­տեմ­բեր 2-ին Վար­դա­նեան վար­ժա­րա­նը, որ կը վա­յե­լէր 

ՀԲԸՄ-ի հո­վա­նա­ւո­րու­թիւ­նը, կը վե­րա­բա­նայ իր դռնե­րը, եւ կ’ունե­նայ 150 
աշա­կերտ։ Նո­յեմ­բեր 12-ին վար­ժա­րա­նի տնօ­րէ­նը Տ. Ա. Տէր Ղա­զա­րեան 
ծնո­ղա­կան ժո­ղով կը գու­մա­րէ եւ կ’անդ­րա­դառ­նայ ծնո­ղա­կան պար­տա­
կա­նու­թեան՝ հան­դէպ իրենց զա­ւակ­նե­րուն8։
Հա­կա­ռակ տա­րուած կազ­մա­կերպ­չա­կան աշ­խա­տանք­նե­րուն, սա­

կայն, հա­մայն­քէն ներս կը տի­րէր ան­հա­մե­րաշ­խու­թիւն։ Յա­րա­փո­փոխ 
թա­ղա­կան խոր­հուր­դի կազ­մե­րը 25 Հոկ­տեմ­բեր 1942-ին եւ 28 Ապ­րիլ 
1944-ին ապա­ցոյց են այն մա­սին, որ հա­մայն­քէն ներս տա­րի­նե­րէ ի վեր 
տի­րող իրա­վի­ճա­կի ար­դիւնք էր։ «Թե­մի բո­լոր թա­ղա­կա­նու­թիւն­նե­րուն 
մէջ, բա­ցա­ռիկ վի­ճակ կը ներ­կա­յաց­նէ Ճա­րապ­լու­սի­նը. այս գա­ղու­թին 

5  Անդ, էջ 121:
6  Տե՛ս «Զարթօնք» օրաթերթ, Բ. տարի, թիւ 465, 6 Ապրիլ, 1939, Պէյրութ, էջ 2—3։
7  Տե՛ս անդ։
8  «Միութիւն» պաշտօնաթերթ ՀԲԸՄ, ԻԹ. տարի, Յունուար-Փետրուար, 1940, թիւ 201, 

Բարիզ, էջ 12։

մէջ տա­րի­նե­րէ ի վեր գո­յու­թիւն ունե­ցող ան­հա­մե­րաշխ վի­ճա­կը ան­կա­րե­
լի կը դարձ­նէ որեւէ թա­ղա­կան կազ­մի տեւա­կա­նու­թիւ­նը»9։ Այս պայ­քա­րի 
հե­տեւան­քով կարգ մը ազ­գա­յին­ներ իրենց զա­ւակ­նե­րը կ’ուղար­կեն կա­
թո­ղի­կէ եկե­ղեց­ւոյ վար­ժա­րան։ 1944-ին ներ­հա­մայն­քա­յին պայ­քա­րը վերջ 
կը գտնէ եր­կու վար­ժա­րան­նե­րու միա­ցու­մով։ Մխի­թա­րա­կան երեւոյ­թը 
այն է, կը գրէ Ան­ցորդ, որ «եր­կու տա­րիէ ի վեր վե­րա­ցած է կրթա­կան 
եր­կու­ու­թիւ­նը եւ զոյգ դպրոց­նե­րը միա­ցուած են, միա­ցեալ հսկո­ղու­թեան 
տակ»10։ Ազ­գա­յին Մես­րո­պեան վար­ժա­րա­նը կը ստանձ­նէ նա­խակր­թա­
րա­նի, իսկ Վար­դա­նեա­նը՝ ման­կա­պար­տէ­զի բա­ժին­նե­րը։ Միա­ցեալ Մես­
րո­պեան-Վար­դա­նեան վար­ժա­րա­նին տնօ­րէն կը նշա­նա­կուի Անդ­րա­նիկ 
Կի­րա­կո­սեա­նը, իսկ Աղաւ­նի Ֆստըգ­ճեա­նը՝ ման­կա­պար­տէզ­պա­նու­հի11։ 
Սա­կայն միայն եր­կու տա­րի կը տեւէ այս հա­մե­րաշ­խու­թիւ­նը։
1946-ին կը սկսի ներ­գաղ­թը եւ ներ­քին հա­մե­րաշ­խու­թիւ­նը կը վե­րա­

ծուի նոր պայ­քա­րի՝ «մէկ միա­ցած դպրո­ցը բաժ­նե­լով եր­կու­քի»12։ Մես­
րո­պեան դպրո­ցը կը գլխա­ւո­րէ Յա­րու­թիւն Նի­կո­ղո­սեա­նը, իսկ Հա­պիպ 
Թո­րո­սեա­նը՝ Վար­դա­նեա­նը։

* * *
1945 թ. տե­ղի կ’ունե­նայ ֆրան­սա-արա­բա­կան ընդ­հա­րում­ներ, որոնց 

ալի­քը կը հաս­նի նաեւ Ճա­րապ­լուս։ Քա­ղա­քին զօ­րա­նո­ցը կը գտնու­էր 
թրքա­կան սահ­մա­նին մօտ։
Արաբ­նե­րը, չու­նե­նա­լով զի­նեալ բա­ւա­րար բա­նակ, բազ­մա­թիւ գիւ­ղե­

րէն խու­ժող մար­դոց վայր կը դարձ­նեն շրջա­նը։ Չորս օրուան եր­կա­րա­
տեւ փո­խա­դարձ զի­նար­ձա­կում­նե­րէ ետք, ֆրան­սա­ցի­նե­րու հե­ռա­ցու­մով 
կը խա­ղա­ղի կեան­քը։ Այս ընդ­հա­րում­նե­րու ժա­մա­նակ կը զո­հուին նաեւ 
հա­յեր։ Կո­ղո­պուտն ու թա­լա­նը հա­սած էին հայ­կա­կան թա­ղե­րը։ Սա­կայն 
շնոր­հիւ Թա­պուր եր­կու եղ­բայր­նե­րուն եւ Ներ­սէս Եղո­յեա­նի շրջա­նը կը 
փրկուի կո­ղո­պու­տէ։
Փո­խուած էին դե­րե­րը։ Ան­ցեա­լի «ֆել­լահ»13ը այ­սօր ազա­տագ­րուած 

էր այդ կա­պանք­նե­րէն եւ կ’ող­ջու­նէր երկ­րի ան­կա­խու­թիւ­նը։ «Պա­տե­րազ­

9  ՄՏԿԿ ԲԹԱ, հ. 3, ց. 1, թղթ. 45, թ. 66։
10  «Արեւելք» օրաթերթ, 25 Յունիս, 1946, Հալէպ, էջ 3։
11  Լ . Պարսումեան-Ճէպէճեան , նշ. աշխ., էջ 70։
12  Անդ, էջ 71։
13  Ֆելլահ- հողամշակ. 

մը փո­խած էր Ֆել­լահ­նե­րու ճա­կա­տա­գի­րը, ու գիւ­ղա­քա­ղա­քի հայ ար­հես­
տա­ւոր­նե­րը քիչ մը վա­խով, քիչ մըն ալ նա­խան­ձով կը նա­յէ­ին երէ­կուան 
կո­րա­քա­մակ, հլու հնա­զանդ արաբ հո­ղա­գործ­նե­րուն, այ­գե­պան­նե­րուն ու 
պար­տիզ­պան­նե­րուն, որոնք հի­մա տօ­նա­կան հա­գուստ­նե­րով, թմբու­կով 
ու զուռ­նա­յով խումբ-խումբ կը դի­մէ­ին աղ­բիւ­րի հրա­պա­րա­կը»14։
Ան­կա­խու­թեան հա­մար տա­րուած պայ­քա­րին կու գա­յին զու­գոր­դուե­

լու երկ­րին մէջ տի­րող տնտե­սա­կան տագ­նապն ու Ճա­րապ­լու­սէն ներս 
ներ­կու­սակ­ցա­կան պայ­քա­րը, որոնք հետզ­հե­տէ սրե­լով պատ­ճառ կը 
հան­դի­սա­նա­յին բնակ­չու­թեան նուա­զու­մին: Ճա­րապ­լու­սի հայ հա­մայն­քը 
եւս առա­ւե­լա­գոյն չա­փով ազ­դուած էր երկ­րին վրայ ճնշող տնտե­սա­կան 
տագ­նա­պէն: Շատ քի­չեր՝ ար­հես­տա­ւոր­ներ, ի գին մեծ զո­հո­ղու­թիւն­նե­րու, 
կը յա­ջո­ղէ­ին ապա­հո­վել իրենց ապ­րուս­տը, մինչ երի­տա­սար­դու­թեան մէկ 
կա­րեւոր զան­գուա­ծը ստի­պուած էր «տուն եւ ըն­տա­նիք ետեւ թո­ղե­լով 
հե­ռա­նալ դէ­պի շրջա­կայ գիւ­ղե­րը ու եր­բեմն մին­չեւ Քա­միշ­լի կամ աւե­լի 
խո­րե­րը եր­թալ, գործ որո­նե­լու մղձա­ւան­ջէն տա­րուած»15։
Տխուր էր պատ­կե­րը։
1945-ին Ճա­րապ­լուս կը ղրկուի Տ. Մես­րոպ քհնյ. Պա­գամ­ճեա­նը որ­

պէս հո­գեւոր հո­վիւ։ Վեր­ջինս կը մնայ իր պաշ­տօ­նին մին­չեւ 195216։

* * *
1946 թ. մեծ հայ­րե­նա­դար­ձու­թեան աւե­տի­սը հա­սած էր նաե՛ւ Ճա­

րապ­լուս. խա­ղաղ կեան­քը, առա­ւել բա­րե­փո­խուե­լու փո­խա­րէն, պղտո­
րած էր։ Միա­ցեալ վար­ժա­րա­նը ան­գամ մը եւս բաժ­նուած էր եր­կու­քի։ 
«Ներ­գաղ­թի կո­մի­տէի մար­դիկ եկան նաեւ գիւ­ղա­քա­ղաք։ Գրե­ցին, ցան­
կագ­րե­ցին հայ ըն­տա­նիք­նե­րը ու գա­ցին՝ իրենց ետին ձգե­լով սպա­սու­մի 
ան­հան­դարտ մթնո­լորտ, տու­նե­րու առու­ծախ, վէ­ճե­րու շա­րան, կռիւ­ներ 
ու գի­նո­վու­թիւն­ներ»17։
Ճա­րապ­լու­սա­հա­յը թէեւ թրքա­խօս էր, բայց հայ­րե­նա­սի­րու­թեան 

ոգին Եղեռ­նի օրե­րէն ի վեր վառ պա­հած էր իր հո­գի­ին մէջ։ Ներ­գաղ­
թի անս­պա­սե­լի լու­րը, դրուա­տան­քը, հայ­րե­նի­քի գով­քը, մէ­կընդ­մէջ 
Կարս-Ար­տա­հա­նի հայ­կա­կան պատ­կա­նե­լիու­թեան յի­շե­ցու­մը նոր թռիչք 

14  Պ. Հաճեան , նշ.աշխ., էջ 96: 
15  Ն. Նարկիզեան , Ազգային Կեանքը Ճարապլուսի Մէջ, «Եփրատ», 13 Մարտ, 1949, Հալէպ:
16  Լ . Պարսումեան-Ճէպէճեան , նշ. աշխ., էջ 72։
17  Պ. Հաճեան , նշ. աշխ., էջ 97:

տուած էր հա­յու երա­զան­քին։ Պետ­րոս Հա­ճեան կը գրէ, որ «...Հա­յա­տառ 
թրքե­րէն գրքոյկ մը կը շրջէր տու­նե­րու մէջ ու խլու­էր ձեռ­քէ ձեռք։ Տա­
ղա­չա­փուած եր­կա­րա­շունչ ոտա­նա­ւոր մըն էր...»։ «Գիւ­ղա­քա­ղա­քին մէջ 
տես­թան կ’ըսէ­ին անոր, եւ տու­նե­րու մէջ հա­ւա­քուած կի­ներ յափշ­տա­կու­
թեամբ կը կար­դա­յին կամ կ’ունկնդ­րէ­ին զայն՝ գոյնզ­գոյն թաշ­կի­նակ­նե­
րով սրբե­լով իրենց աչ­քե­րը..»18։
Հա­կա­ռակ Ճա­րապ­լու­սի ազ­գա­յին­նե­րու կար­գադ­րու­թեան՝ կո­մի­տէի 

մեկ­նու­մէն ետք ամեն ինչ կը մնայ ան­պա­տաս­խան։ Կ’որո­շեն պա­տուի­րա­
կու­թիւն ուղար­կել Հա­լէպ՝ Ներ­գաղ­թի կո­մի­տէի ան­դամ­նե­րուն հետ հան­
դի­պե­լու։ Սա­կայն անոնց գոր­ծը Հա­լէ­պի մէջ շատ արագ ըն­թացք չ’ունե­
նար։ Ճա­րապ­լու­սա­հա­յը եր­թա­լու մար­մա­ջով կ’ապ­րի տա­րուան մնա­ցած 
օրե­րը՝ յու­սա­լով որ յա­ջոր­դող կա­րա­ւան­նե­րով իրեն բախտ պի­տի վի­ճա­
կու­էր մեկ­նե­լու իր երա­զած Հայ­րե­նի­քը։ Սա­կայն շա­տե­րու երա­զան­քը չի­
րա­կա­նա­ցաւ։ Անոնց­մէ ոմանք, ծա­խած ըլ­լա­լով իրենց ունե­ցուած­քը, կը 
ստի­պու­է­ին գաղ­թել դէ­պի քա­ղաք՝ նոր բախտ որո­նե­լու հա­մար։
1946 թ. երկ­րորդ կի­սուն թա­ղա­կա­նու­թիւ­նը եւ Հո­գա­բար­ձու­թիւ­նը՝ 

կազ­մա­լու­ծուած էր. «Կա­տա­րեալ ան­տի­րու­թիւն՝ ազ­գա­յին կեան­քին մէջ. 
ոչ թա­ղա­կա­նու­թիւն. ոչ հո­գա­բար­ձու­թիւն»։ «...5 հո­գի­նոց թա­ղա­կա­նու­
թեան 2 ան­դամ­նե­րը բո­լո­րո­վին ձեռն­թափ եղած են իրենց պար­տա­կա­
նու­թե­նէն, միւս եր­կու­քը նոյն­պէս ան­տար­բեր են առանց պաշ­տօ­նա­պէս 
հրա­ժա­րած ըլ­լա­լու. հրա­պա­րա­կին վրայ կայ միայն ատե­նա­պե­տը»19։ Թա­
ղա­կա­նու­թեան ատե­նա­պե­տի ջան­քե­րով կը կազ­մուի երեք հո­գիէ բաղ­
կա­ցած հո­գա­բար­ձու­թիւն մը հա­մայն­քի տար­բեր գա­ղա­փար­նե­րու յա­րող 
մար­դոց­մէ, որ­պէս­զի «...չստեղ­ծուի եր­կու­ու­թիւն կրթա­կան հար­ցին մէջ»։ 
Սա­կայն Հո­գա­բար­ձու­թիւ­նը մատ­նուած էր անել կա­ցու­թեան, որով­հե­տեւ 
«տա­րին կը լրա­նայ եւ վճա­րում­նե­րը կա­տա­րուած չեն, աշա­կեր­տու­թիւ­նը 
պի­տի վճա­րէր 1800 Ս. Ոս­կի թո­շակ. վճա­րուած է միայն 750 Ս. Ո., 1050-ը 
կը մնայ գան­ձե­լի...»20։ Աւե­լին, նիւ­թա­կան ան­ցուկ պայ­ման­նե­րը պատ­
ճառ կը հան­դի­սա­նա­յին, որ կրթա­կան գոր­ծը շա­րու­նա­կէ­ին տե­ղա­կան 
ուժե­րով եւ հնա­րա­ւո­րու­թիւն չու­նե­նան «դուր­սէն նոր ուժ հրա­ւի­րե­լու, 
նիւ­թա­կան մտա­հո­գու­թիւն­նե­րով...»21։

18  Անդ, էջ 101:
19  «Արեւելք» օրաթերթ, 21 Նոյեմբեր, 1946, Հալէպ, էջ 2։
20  «Արեւելք» օրաթերթ, 25 Յունիս, 1946, Հալէպ, էջ 2, 3։
21  «Արեւելք» օրաթերթ, 21 Նոյեմբեր, 1946, Հալէպ, էջ 2։

Ժո­ղո­վուր­դի տնտե­սա­կան կա­ցու­թիւնն ալ ող­բա­լի էր. «...շու­կան մե­
ռե­լու­թեան մէջ. ոչ մէկ շար­ժում. առեւտ­րա­կան ձեռ­նա­ծալ նստած գոր­
ծա­ւոր­ներ ան­գործ ու անզ­բաղ...»22։
1946-ին Ազ­գա­յին Առաջ­նոր­դա­րա­նին կող­մէ նշա­նա­կո­վի կ’ընտ­րուի 

թա­ղա­կա­նու­թիւ­նը։
1949 թ.-էն ետք եւս Ճա­րապ­լու­սի մէջ տնտե­սա­կան ճգնա­ժա­մը կը 

շա­րու­նա­կուի։

ՅԱՐԱՆՈՒԱՆՈՒԹԻՒՆՆԵՐ (ԱՒԵՏԱՐԱՆԱԿԱՆ, ԿԱԹՈՂԻԿԷ)
1. Ճարապլուսի Հայ աւետարանական եկեղեցին

Կի­լի­կիոյ հայ Աւե­տա­րա­նա­կան եկե­ղեց­ւոյ զա­ւակ­նե­րուն մէկ մա­սը 
թէեւ հե­ռա­ցած էր Այն­թա­պէն, Մա­րա­շէն, Ուրֆա­յէն եւ Ատա­նա­յէն դէ­պի 
Սու­րիա եւ Լի­բա­նան, սա­կայն «...վառ շա­հագրգ­ռու­թիւն» կը պա­հէր իր 
«լքեալ բնա­գա­ւա­ռին հա­մար ու մաս­նա­ւո­րա­պէս հոն շա­րու­նա­կու­ող Աւե­
տա­րա­նա­կան գոր­ծին հան­դէպ...
Քի­լի­սի եւ Պի­րէ­ճի­կի հա­յու­թիւ­նը դեռ կա­րեւոր մա­սե­րով» կը շա­րու­

նա­կէ­ին մնալ իրենց հայ­րե­նի հո­ղին վրայ.բայց աւե­լի ուշ անոնք ալ պի­
տի ստի­պու­է­ին ար­տա­գաղ­թել եւ հաս­տա­տուիլ՝ «առա­ջին­նե­րը Ազէզ եւ 
վեր­ջին­նե­րը Ճա­րապ­լուս». այս­պէս սկիզբ կ’առ­նէ հայ Աւե­տա­րա­նա­կան 
հա­մայն­քի կազ­մա­ւո­րու­մը23։
Պէ­րէ­ճի­կէն վե­րապ­րող գաղ­թա­կան­նե­րուն հետ դէ­պի Ճա­րապ­լուս կը 

հաս­տա­տուին Մով­սէս, Սար­գիս եւ Յով­հան­նէս Ատու­րեան­նե­րը24։ Պէրէ­
ճի­կի քա­րո­զիչ եւ Աւե­տա­րա­նա­կան դպրո­ցի ուսու­ցիչ պա­տուե­լի Հա­
պիպ Տա­րաք­ճեա­նը25 եւս իր հայ­րե­նա­կից­նե­րուն հետ հաս­տա­տուե­լով 

22  «Արեւելք» օրաթերթ, 25 Յունիս, 1946, Հալէպ, էջ 3։
23  Վեր . Եղիա  Ս . Քասունի , Լուսաշաւիղ պատմութիւն հայ աւետարանական շարժման 

1846—1946, Պէյրութ, 1947, էջ 479
24  Կը պատմուի, թէ «Յովհաննէս երկու շերտ կ’առնէ» եւ կը ձեռնարկէ եկեղեցւոյ 

շինութեան, հողէ աղիւսներով չորս պատ կը կառուցէ, իսկ բաց մնացած տանիք փակելու 
համար կը դիմէ ՀԲԸՄ-ի, որոնք կ’օժանդակեն եւ այդ վայրը կը ծառայէ, որպէս պաշտամունքի 
վայր։ Տե՛ս Մ . Մե լքոնեան , Ճարապլուսի Հայ Աւետ. եկեղեցիի եւ զանգակին պատմականը, 
«Զարթօնք» օրաթերթ, 8 Մարտ, 2006, Պէյրութ։ 

25  Վերապատուելի Հապիպ Տարագճեան ծնած է Պէրէճիկ 1889 թ.-ին։ 1923—1927 թթ. 
եղած է ուսուցիչ քարոզիչ Ճարապլուսի հայ աւետարանական եկեղեցւոյ։ Տե՛ս «Ոսկեմատեան», 
«Պատմութիւն Մերձ. Արեւելքի հայ աւետ. միութեան», հտ. Բ., Պէյրութ, 1951, էջ 27—28։

Ճա­րապ­լուս 1923 թ. Մարտ ամ­սուն, առանց լու­սա­մու­տի սե­նեակ մը կը 
վար­ձէ արաբ գիւ­ղա­ցիէ, հո­գեւոր պաշ­տա­մունք կա­տա­րե­լու նպա­տա­
կով26։ Ժո­ղո­վուր­դը, չու­նե­նա­լով նիւ­թա­կան աջակ­ցու­թիւն, իր մի­ջոց­
նե­րով կը կա­ռու­ցէ շէն­քը՝ ոմանք իրենց նիւ­թա­կան օժան­դա­կու­թեամբ, 
ոմանք ալ իրենց «բա­զուկ­նե­րով»։ Վար­ձով կա­ռոյ­ցին մէջ սկիզբ առած 
հո­գեւոր եւ կրթա­կան կեան­քը եր­կու տա­րի կ’ըն­թա­նար հե­տեւեալ դա­սա­
ւո­րու­մով՝ շէն­քը շաբ­թուան վեց օրե­րուն կը գոր­ծա­ծու­էր որ­պէս դպրոց, 
իսկ Կի­րա­կի օրե­րուն՝ եկե­ղե­ցի27։ Դպրո­ցը կ’ունե­նայ ման­կա­պար­տէզ եւ 
հնգա­մեայ նա­խակր­թա­րան:
Այս­պի­սով, պա­տուե­լի Տա­րագ­ճեա­նի ջան­քե­րով Ճա­րապ­լու­սի մէջ կը 

սկսի «առօ­րեայ դպրոց մը, եւ ժո­ղո­վուր­դը կը լսէ կե­նա­րար խօս­քը»։
1923—1924  թթ. եկե­ղեց­ւոյ զա­ւակ­նե­րէն ոմանք կը հաս­տա­տուին 

Պէյ­րութ։
«Զար­թօնք»-ի մէջ կը կար­դանք, որ 1923—1924 թթ. Աւե­տա­րա­նա­կան 

եկե­ղե­ցին ունե­ցած է 120 հե­տեւորդ, դպրոց յա­ճա­խած են 67 աշա­կերտ, 
Կի­րակ­նօ­րեան ունե­ցած է 50 սան, իսկ Ջա­նա­սի­րա­ցը՝ 20 հո­գի28։ 1926 թ.-ի 
տուեալ­նե­րով՝ 130 անձ29։
Աւե­տա­րա­նա­կան հա­մայն­քի հո­վա­նա­ւո­րող վար­ժա­րա­նը մի­ջյա­րա­

նուա­նա­կան եղած էր, պա­տուե­լին ե՛ւ եկե­ղեց­ւոյ, ե՛ւ դպրո­ցի պա­տաս­խա­
նա­տուն էր։ Նո­րա պաշ­տօ­նա­վա­րու­թեան տա­րի­նե­րը կ’ըլ­լան՝ (1923—1927, 
1929—1939 թթ.) միա­ժա­մա­նակ կա­տա­րե­լով դպրո­ցի գոր­ծը30։ Պա­տուե­լին 
ուս­ման հա­մար եր­կու տա­րի բա­ցա­կա­յե­լով, բե­մը կը ստանձ­նէ Պա­տուե­լի 
Յա­կոբ Կիւր­լիւ­քեան, որ 1927—1928 թթ. փո­խադ­րուած էր Ճա­րապ­լուս։ Ան 
կը վա­րէ քա­րո­զիչ-ուսու­ցի­չի պաշ­տօն31։ Պա­տուե­լի Յա­կոբ Կիւր­լիւ­քեա­

26  Հիւսիսային Սուրիոյ հայ աւետարանական եկեղեցին թէեւ շէնքեր ունէր, բայց եւ 
այնպէս անոնք անյարմար կառոյցներ էին։ Այլ քաղաքներու մէջ աւետարանական եկեղեցին 
ընդհանրապէս կառոյցներ չունէր։ Ուստի եկեղեցական եւ կրթական կառոյցներուն 
նորոգութենէն բացի, կը կառուցեն նաեւ նորերը։ Տե՛ս «Ոսկեմատեան», «Պատմութիւն Մերձ. 
Արեւելքի հայ աւետ. միութեան», հտ. Ա., էջ 114—115։

27  «Ոսկեմատեան», հտ. Ա., Պէյրութ, 1950, էջ 315։
28  Մ .  Մե լքոնեան , Ճարապլուսի Հայ Աւետ. եկեղեցիի եւ զանգակին պատմականը, 

«Զարթօնք» օրաթերթ, 8 Մարտ, 2006, Պէյրութ։ Իսկ Լուսին Ճէպէճեան կը յիշէ, որ Հայ 
աւետարանական եկեղեցին 10—15 ընտանիք նոյնպէս ունէր իր աղօթատեղին ու դպրոցը։ 
Սակայն չէ յիշատակուած տուեալ մանրամասնութեան թուականը։ Տե՛ս Լ  .Պարսո ւմեան -
Ճէպէճեան , նշ. աշխ., էջ 60։

29  «Ոսկեմատեան», հտ. Ա., էջ 315։
30  Վեր . Եղիա Ս . Քասունի , նշ. աշխ., էջ 510։
31  «Ոսկեմատեան», հտ. Բ., էջ 27։

նին կը յա­ջոր­դէ պա­տուե­լի (Վե­րա­պա­տուել) Ասա­տուր Պէ­պէ­րեա­նը32, որ 
1928 թ. ձեռ­նադ­րուած էր Հա­լէպ, գա­լով Ճա­րապ­լուս եր­կու տա­րի, 1940—
1942 թթ., կը ստանձ­նէ պա­տաս­խա­նա­տու պաշ­տօն33։ 1942—1945 թթ. Ճա­
րապ­լու­սի ուսու­ցիչ-քա­րո­զիչն էր Տ. Յով­հան­նէս Հայ­տոս­թեա­նը34, որ­մէ 
ետք բե­մը թա­փուր կը մնայ։
1945 թ.-ի ֆրան­սա-արա­բա­կան ուժե­րու բախ­ման պատ­ճա­ռով հետզ­

հե­տէ սկիզբ կ’առ­նէ ար­տա­գաղ­թը դէ­պի Հա­լէպ եւ մա­նա­ւանդ Պէյ­րութ, 
ինչ որ պատ­ճառ պի­տի հան­դի­սա­նար աւե­տա­րա­նա­կան հա­մայն­քի նօս­
րաց­ման։ «Թէ­պէտ տա­կա­ւին հոն կը մնան տաս­նեակ մը հայ աւե­տա­րա­
նա­կան ըն­տա­նիք­ներ՝ սա­կայն կրթա­կան եւ հո­գեւոր գոր­ծե­րը կը դադ­
րին»35։ 1943 թ.-ին բնակ­չու­թիւ­նը կը հա­շու­էր 101 մարդ։
1944  թ.-ին Ճա­րապ­լու­սի հայ աւե­տա­րա­նա­կան­նե­րու դպրոցն ու 

եկե­ղե­ցին շա­րու­նա­կած են իրենց գոր­ծու­նէու­թիւ­նը պա­տուե­լի Հայ­տոս­
թեա­նի ջան­քե­րուն շնոր­հիւ։ Այս թուա­կա­նին կը նո­րո­գուի շէն­քը36։ Իսկ 
1945 թ.-էն ետք ար­դէն դպրո­ցը փա­կած էր իր դռնե­րը37։

2. Ճարապլուսի Հայ կաթողիկէ եկեղեցին

«Եփ­րատ» թեր­թը կը գրէ, որ 1930-ին Հա­լէ­պի հայ կա­թո­ղի­կէ Առաջ­
նոր­դա­րա­նը հող մը գնած է Ճա­րապ­լու­սի մէջ՝ նպա­տակ ունե­նա­լով 
դպրոց մը կա­ռու­ցել38։
Բե­րիոյ թե­մի կա­թո­ղի­կէ առաջ­նորդ Գէ­որգ արք. Կոր­դի­քեա­նի օրով 

Ճա­րապ­լու­սի մէջ կը կա­ռու­ցուի «եկե­ղե­ցի եւ քա­հա­նա­յա­տուն, որով­հե­
տեւ «...բազ­մա­թիւ հայ կա­թո­ղի­կէ հա­ւա­տա­ցեալ­ներ գաղ­թած էին Պէ­րէ­
ճի­քէն»39։ Սա­կայն այլ աղ­բիւր­նե­րէ կ’իմա­նանք, որ կա­թո­ղի­կէ հա­մայն­քը 
սկզբնա­կան շրջա­նին՝ 1932-ին, օժ­տուած եղած է մա­տու­ռով. « ... թե­
մին մէջ աւար­տած եւ օրհ­նուած են Ճա­րապ­լու­սի եւ Ապու­քէ­մա­լի մա­

32  Տե՛ս Մ . Մե լքոնեան , Ճարապլուսի Հայ Աւետ. եկեղեցիի եւ զանգակին պատմականը, 
«Զարթօնք» օրաթերթ, 8 Մարտ, 2006, Պէյրութ։

33  Տե՛ս «Ոսկեմատեան», հտ. Բ., էջ 29. անդ, հտ. Ա., էջ 316։
34  Անդ, հտ. Բ., էջ 42, 316։
35  Անդ, հտ. Ա., էջ 142։
36  «Ջանասէր», Է. տարի, Մայիս, 1944, թիւ 5, Պէյրութ, էջ 136։
37  «Ոսկեմատեան», հտ. Ա., էջ 316։
38  «Եփրատ», օրաթերթ, Գ. տարի, Հալէպ, 18 Յունիս, 1930:
39  «Գեղարդ» սուրիահայ տարեգիրք, գք. Ե., Հալէպ, 1996, էջ 412։

տուռ­նե­րը»40։ Մա­տու­ռը յե­տա­գա­յին, 1933—1938 թթ., պի­տի վե­րա­ծու­
էր քա­րա­շէն Ս. Աս­տուա­ծա­ծին-Տի­րա­մօր եկե­ղե­ցիի41. «Ար­քե­պիս­կո­պոս 
Գրի­գոր Գե­րա­պայ­ծա­ռը բազ­մա­թիւ թա­ղա­մա­սեր կա­ռու­ցած էր փախս­
տա­կան­նե­րուն հա­մար եւ բազ­մա­թիւ եկե­ղե­ցի­ներ ալ կը կա­ռու­ցէր Ճա­
րապ­լու­սի մէջ»42:
Այլ հա­ւաս­տի աղ­բիւր կը նշէ, որ Ճա­րապ­լու­սի հայ կա­թո­ղի­կէ Ս. Աս­

տուա­ծա­ծին-Տի­րա­մօր եկե­ղեց­ւոյ շի­նու­թեան մէկ եր­րոր­դը հայ­թայ­թած է 
Հա­լէ­պի Վագ­ֆը, «ինչ­պէս նոյն Վագ­ֆի հա­շուե­տետ­րե­րը կը վկա­յեն լու­
սա­հո­գի Կոր­դի­քեան Ար­քե­պիս­կո­պո­սի օրով գրուած»43։ Իսկ նո­րա­շէն 
դպրո­ցի առա­ջին յար­կը իր բա­ժա­նում­նե­րով կա­ռու­ցուած է Ֆրան­սա­կան 
Բարձր Մարզ­պա­նու­թեան նպաս­տով, «ինչ­պէս կը վկա­յեն թիւ 250 վճի­ռը 
եւ Ճա­րապ­լու­սի ժո­ղովր­դա­պե­տի հա­շուե­ցու­ցա­կը....»44։
Եկե­ղեց­ւոյ կա­ռու­ցու­մը կը տեւէ հինգ տա­րի։ 1938  թ.-ին եկե­ղե­

ցին կ’օծուի Տէր Մա­նու­էլ վար­դա­պե­տի ձե­ռամբ45։ «Գե­ղարդ» տա­րե­
գիր­քի մէջ կը կար­դանք, որ տա­րի­ներ ետք դպրոց մըն ալ կը կա­ռու­
ցուի եւ կը յանձ­նուի «Հայ քոյ­րե­րուն»՝ ծա­ռա­յե­լու հայ երե­խա­նե­րու 
դաս­տիա­րա­կու­թեամբ46։
Հայ Կա­թո­ղի­կէ վար­ժա­րա­նը սկիզ­բը երկ­սեռ եղած է եւ 1933 թ. -ին 

վստա­հուած է Անա­րատ Յղու­թեան Քոյ­րե­րուն: 1936 թ. եկե­ղե­ցին ունե­
ցած է 115 ըն­տա­նիք հե­տեւորդ, որոնց­մէ քսա­ներ­կու­քը յոյն, ասո­րի, քիլ­
տա­նի եւ մա­րո­նիթ կա­թո­ղի­կէ­ներ։
1936 թ. թղթակ­ցու­թեան մը մէջ կը կար­դանք, որ կա­թո­ղի­կէ­նե­րը ման­

չե­րու վար­ժա­րան չեն ունե­ցած. «իսկ աղ­ջիկ­նե­րու հա­մար լա­ւա­գոյ­նը 
ունինք. անոր բա­րի ըն­թաց­քին եւ յա­ջո­ղու­թեան լա­ւա­գոյն վկա­յա­կա­նը, 
մե­ղուա­ջան Ա. Յ. Քոյ­րե­րուն ներ­կա­յու­թիւ­նը. անոնք չորս հո­գի են»47։

40  «Աւետիք» պաշտօնաթերթ, Ա. տարի, թիւ 2, Պէյրութ, 1932, էջ 9։
41  Այլ աղբիւրներու մէջ նշուած է Ճարապլուսի Ս. Սիրտ Յիսուսի եկեղեցի։ Տե՛ս «Գե­

ղարդ» սուրիահայ տարեգիրք, գք. Ե., Հալէպ, 1996, էջ 416։
42  Այլ աղբիւր մը կը նշէ, որ «Արքեպիսկոպոս Գրիգոր Գերապայծառը բազմաթիւ 

թաղամասեր կառուցած էր փախստականներուն համար եւ բազմաթիւ եկեղեցիներ ալ կը 
կառուցէր Ճարապլուսի մէջ»: Տե՛ս Կիւրեղ եպս .  Զօհրապեան , Յուշեր, 2007, Վենետիկ, էջ 162։

43  «Աւետիք» պաշտօնաթերթ, Ե. տարի, 10—11, թիւ 54—55, Հոկտեմբեր-Նոյեմբեր, 1936, 
Պէյրութ, էջ 215։

44  «Աւետիք» պաշտօնաթերթ, Ե. տարի, 10—11, թիւ 54—55, Հոկտեմբեր-Նոյեմբեր, 1936, 
Պէյրութ, էջ 215։

45  Լ . Պարսումեան-Ճէպէճեան , նշ. աշխ., էջ 77։
46  «Գեղարդ» սուրիահայ տարեգիրք, գք. Ե., Հալէպ, 1996, էջ 412։
47  «Աւետիք» պաշտօնաթերթ, Ե. տարի, 8, թիւ 52, Օգոստոս 1936, էջ 179։

Վար­ժա­րա­նէն ներս կ’ուսու­ցա­նու­էր հա­յե­րէն, ֆրան­սե­րէն, արա­բե­
րէն, երգ, դաշ­նա­մուր եւ ձե­ռա­գործ։
1940-ական թուա­կան­նե­րուն Ճա­րապ­լու­սի Հայ Կա­թո­ղի­կէ եկե­ղե­

ցին ունէր 15—20 ըն­տա­նիք։ Հա­մայն­քը կա­պուած էր Հա­լէ­պի կա­թո­ղի­կէ 
Առաջ­նոր­դա­րա­նին: Տէր Մա­նու­էլ վրդ. յա­ջոր­դած է Տ. Գրի­գոր վրդ. Այ­վա­
զեա­նը։ 1946-ին Ճա­րապ­լուս կը ժա­մա­նէ Պետ­րոս Վրդ. Ճիզ­մէ­ճեան։ Ան 
մին­չեւ 1980-ական թուա­կան­նե­րու սկիզ­բը կը շա­րու­նա­կէ մնալ Ճա­րա­
պլուս՝ տէր կանգ­նե­լով եկե­ղեց­ւոյ։
1945-ին կը դադ­րի ֆրան­սա­կան հո­գա­տա­րու­թիւ­նը: Քոյ­րե­րէն ոմանք 

ար­տա­սահ­ման կը մեկ­նին, իսկ մնա­ցեալ­նե­րը չեն կրնար շա­րու­նա­կել 
գոր­ծը: Դպրո­ցը կը փա­կուի48։

* * *
1950-ական թուա­կան­նե­րու սկիզ­բը հա­մայն­քը իր երեք յա­րա­նուա­

նու­թիւն­նե­րով կը շա­րու­նա­կէր հա­մայն­քա­յին կեան­քը, բայց աւե­լի նուազ 
հա­ւա­տա­ցեալ­նե­րով։ Առա­քե­լա­կան եւ Կա­թո­ղի­կէ եկե­ղե­ցի­նե­րը ունէ­ին 
իրենց հո­գեւոր հո­վիւ­նե­րը։ Բո­ղո­քա­կան­նե­րու թի­ւին նուա­զու­մին պատ­
ճա­ռով կը բա­ւա­րա­րու­է­ին միայն Հա­լէ­պէն ուղար­կուած հո­գեւոր հո­վիւ­նե­
րով։ 1952-էն ետք Ճա­րապ­լու­սի Առա­քե­լա­կան հա­մայն­քը եւս կը զրկուի 
հո­գեւոր հո­վի­ւէ49։
Այս­տեղ բնա­կու­թիւն հաս­տա­տող­նե­րու մէկ մա­սը եղած է առեւտ­րա­

կան, բժիշկ եւ «այլ դա­սա­կար­գե­րու պատ­կա­նող հա­յեր»50։ Իսկ տե­ղա­ցի­
նե­րը զբաղ­մունքն էր երկ­րա­գոր­ծու­թիւ­նը։ Միու­թե­նա­կան աշ­խա­տանք­
նե­րը կը շա­րու­նա­կեն իրենց հա­յան­պաստ գոր­ծու­նէու­թիւ­նը։ Ազ­գա­յին 
դպրո­ցը կը հո­վա­նա­ւո­րու­էր Բե­րիոյ թե­մի Ուսում­նա­կան Խոր­հուր­դի կող­
մէ։ Ճա­րապ­լու­սի մէջ վեր­ջին տա­րի­նե­րուն կա­ռա­վա­րու­թեան կող­մէ եւս 
կը հիմ­նուի պե­տա­կան դպրոց մը, ուր կը յա­ճա­խեն բո­լոր հա­մայնք­նե­րու 
աշա­կերտ­նե­րը անխ­տիր51։

48  Յ . ա ր ք . Նազ լ ե ա ն , Պատմական Տեսութիւն Անարատ Յղութեան Հայ Քոյրերու 
Միաբանութեան վրայ, Անոր Հարիւրամեայ Տարեդարձին Առթիւ (1847—1947). կեանք եւ 
գործ, Պէյրութ, 1948, էջ 269—272:

49  Լ . Պարսումեան-Ճէպէճեան , նշ., աշխ., էջ 73։
50  Ս . Պալեան , Կեանքը Ճաարապլուսի մէջ, «Հայրենիք» օրաթերթ, թիւ 12653, Պոսթոն, 

1953։
51  Անդ։

1970—80-ական թուա­կան­նե­րու Ճա­րապ­լուս ար­դէն դա­տար­կուած 
էր հա­յու­թե­նէ։ Մեկ­նող­նե­րուն տե­ղե­րը լրա­ցու­ցած էին մեր­ձա­կայ 
գիւ­ղե­րու քիւր­տե­րը։
Ստո­րեւ կը ներ­կա­յաց­նենք Ճա­րապ­լու­սի հայ առա­քե­լա­կան հա­մայն­

քի թուա­պատ­կե­րը Բե­րիոյ թե­մի ազ­գա­յին առաջ­նոր­դա­րա­նի ար­խիւ­նե­
րուն հա­մա­ձայն52.

Ճա­րապ­լուս

տա­րե­թիւ մարդ տա­րե­թիւ մարդ

1932 1350 194453 1150
1933 868 194554 960 (980)
1934 785 194655 1024
1935 741 1947 714
1936 809 194856 679
1937 1060 1949 —
1938 1048 1950 633
1939 1123 1951 550
1940 1172 1952 —
1941 1159 195357 230
194258 1242 1954 435
194359 1070 195560 428

Եզրակացութիւն

Սու­րիոյ Ճա­րապ­լու­սի հայ հա­մայն­քը ձեւա­ւո­րուած է յե­տե­ղեռ­նեան 
տա­րի­նե­րուն Պէ­րէ­ճի­կէն, Ուրֆա­յէն, Այն­թա­պէն, Էյ­նէ­շէն, Նի­սի­պի­նէն եւ 

52  ԲԹ ԱԱԱ, դարան Դ., գործ 26։ Քաղաքական Ժողով, տարեկան վիճակագրութիւն 
Սուրիոյ գաղութին, 1932—1955 թթ.:

53  ՄՏԿԿ ԲԹԱ, հ. 3, ց. 1, թղթ. 45, թ. 53։ Հոգեւոր հովիւ Մեսրոպ քահանայ Պագամճեան։
54  ՄՏԿԿ ԲԹԱ, հ. 3, ց. 1, թղթ. 45, թ. 54։
55  «Արեւելք» օրաթերթ, 14 Յուլիս, 1946, Հալէպ, էջ 2։ 
56  Բերիոյ թեմի ազգային առաջնորդարանի արխիւ (ԲԹ ԱԱԱ), Դարան Դ., գործ 25։
57  ԲԹ ԱԱԱ, Դարան Բ., գործ 62. «28 Մայիս 1952 թուակիր նամակ ուղղուած ամերիկահայ 

մտաւորական տիար Հ. Քարեանին՝ Նախագահ Հայ կրթական հիմնարկութեան»։
58  ՄՏԿԿ ԲԹԱ, հ. 3, ց. 1, թղթ. 45, թ. 132։ Մեսրոպեան վարժարան 155 հոգի։
59  ՄՏԿԿ ԲԹԱ, հ. 3, ց. 1, թղթ. 45, թ. 133։
60  ԲԹ ԱԱԱ, Դարան Դ., գործ 25։

Ճի­պի­նէն գաղ­թող հա­յե­րով։ Բնակ­չու­թեան մեծ մա­սը պէ­րէ­ճիկ­ցի հա­յեր 
եղած են։ Հայ երեք յա­րա­նուա­նու­թիւն­ներն ալ՝ առա­քե­լա­կան, կա­թո­ղի­կէ 
եւ աւե­տա­րա­նա­կան, իրենց ներդ­րու­մը ունե­ցած են հա­մայն­քի կազ­մա­
ւոր­ման. կա­ռու­ցած են իրենց եկե­ղե­ցի­ներն ու դպրոց­նե­րը. որ­պէս մշակ, 
ար­հես­տա­ւոր եւ առեւտ­րա­կան նպաս­տած են գիւ­ղա­քա­ղա­քի զար­գաց­
ման։ Հա­յե­րը ապ­րած են միա­սին եւ առան­ձին թա­ղա­մա­սե­րու մէջ չշփուե­
լով գիւ­ղա­քա­ղա­քի միւս փոք­րա­մաս­նու­թիւն­նե­րուն (քիւր­տեր, արաբ­ներ 
եւ արաբ քրիս­տո­նեա­ներ) հետ։
Ներ­գաղ­թի եւ ներ­քին տե­ղա­շար­ժի պատ­ճա­ռով 1980-ական թուա­

կան­նե­րուն գրե­թէ Ճա­րապ­լուս դա­տար­կուած էր հա­յու­թե­նէ։
2011 թ.-էն ետք Սու­րիոյ մէջ սկիզբ առած պա­տե­րազ­մի ըն­թաց­քին 

Ճա­րապ­լու­սը նաեւ թի­րախ կը դառ­նայ Թուր­քիոյ կող­մէ։
Արդ, Ճա­րապ­լու­սի հայ հա­մայն­քի պատ­մու­թեան ուսում­նա­սի­

րու­թիւ­նը ո՛չ միայն պատ­մա­գի­տա­կան, այ­լեւ քա­ղա­քա­կան մեծ նշա­
նա­կու­թիւն ունի եւ այժ­մէա­կա­նու­թիւն։ Սա­կայն հա­մայն­քի պատ­մու­
թեան ուսում­նա­սի­րու­թիւ­նը յա­ճախ դուրս մնա­ցած է գիտ­նա­կան­նե­
րու եւ հե­տա­զօ­տող­նե­րու տե­սա­դաշ­տէն։ Ուստի այս յօ­դուա­ծը կրնայ 
սկզբնաղ­բիւր հան­դի­սա­նալ Ճա­րապ­լու­սի հայ հա­մայն­քի ամ­բող­ջա­կան 
պատ­մու­թեան ուսում­նա­սի­րու­թեան։

РЕЗЮМЕ

Армянская община Джараблуоса в Сирии представила мозаику армян-
ских иммигрантов, переживших Геноцид. Большинство из них мигрировало, 
особенно из Пережика, Урфы, Айнтапа, Эйнеша, исторического Нисипина и 
Джибина.

Благодаря совместной работе трех деноминаций общины (Апостольской, 
Католической и Евангелической) Джараблуос стал армянской общиной, кото-
рая за свою почти пятидесятилетнюю историю внесла свой вклад в экономи-
ческое и культурное развитие как самой общины, так и всего города. Своими 
церквями и образовательными учреждениями община способствовала делу со-
хранения армянской идентичности и боролась против широко распространен-
ного турецкого языка.

SUMMARY

The Armenian community of Jarablous in Syria presented a mosaic of Armeni-
an immigrants who survived the genocide. Most of them migrated, especially from 
Perejik, Urfa, Ayntap, Einesh, historical Nisipin and Jibin.

Thanks to the collaboration of three denominations of the community — Apos-
tolic, Catholic and Evangelical, Jarablous became the Armenian community, where 
during its nearly fifty-year history, it contributed to the economic and cultural devel-
opment of both the community and the entire city of Jarablous. The community, with 
its churches and schools, supported the preservation of the Armenian identity and 
fought against the widespread use of the Turkish language.


